
 

МБҮА ТББ НЬ ДОТООДЫН БАРИЛГЫН КОМПАНИУД БҮТЭЭН 

БАЙГУУЛАЛТЫН ТӨСЛҮҮДЭД ОРОЛЦОХ БОЛОМЖТОЙ 

АСУУДЛААР ШАТ ДАРААЛСАН АРГА ХЭМЖЭЭГ АВЧ БАЙНА 

MБҮА ТББ нь Монгол Улсын томоохон барилга, бүтээн байгуулалт, хөрөнгө оруулалт, үл 

хөдлөх хөрөнгө, барилга угсралт, барилгын материалын үйлдвэрлэл, ханган нийлүүлэлт, 

зураг төсөл, архитектурын чиглэлийн 200 гаруй барилгын компаниудыг эгнээндээ нэгтгэж, 

нийгэмдээ болон гишүүддээ үйлчилдэг, гишүүдийнхээ эрх ашгийг хамгаалж, тэдний дуу 

хоолойг төрд хүргэх, төр-хувийн хэвшлийн хамтын ажиллагаа, гүүр болж ажилладаг билээ. 

Энэ хүрээнд Монгол Улсын Засгийн газраас зарласан мега төслүүдэд дотоодын барилгын 

компаниудыг оролцуулах боломжоор хангахын тулд Нийслэлийн удирдлагууд, төслийн 

удирдлагын нэгжүүд, холбогдох албаны хүмүүстэй шат дараалсан уулзалт, хэлэлцүүлэг, 

Санамж бичиг байгуулах чиглэлээр ажиллаж байна. Тухайлбал Сэлбэ дэд төвийн 1, 2-р 

багцын сонгон шалгаруулалт зарласан цаг үеэс эхлэн Нийслэлийн Засаг даргын тамгын 

газар албан бичиг хүргүүлж ажиллаж байна.    

2024.12.14  ТҮГЖРЭЛИЙГ БУУРУУЛАХ ТӨСЛИЙН НЭГЖИЙН ХЭРЭГЖҮҮЛЭХ ТӨСЛҮҮДЭД АЖ 
АХУЙН НЭГЖҮҮДИЙГ ХАМРУУЛАХ ТАЛ ДЭЭР САНАМЖ БИЧИГ ЗУРЛАА 

Монгол Улсын Засгийн газраас улс орны өмнө тулгамдсан асуудлыг шийдэх том төслүүдийг 
эхлүүлнэ гэдгээ мэдэгдэж хөгжлийн гол бүтээн байгуулалт болох 14 мега төслийг 
хэрэгжүүлэхээр тусгасан. Тус мега төслүүдийг хэрэгжүүлэхэд шаардлагатай хөрөнгө 
оруулалт, санхүүжилтийг 2025 оны нэгдсэн төсөвт суулган баталсан билээ. Ирэх онд уг мега 
төслүүд гараанаас хөдөлж эхлэх нь тодорхой болсон энэ цаг үед МБҮА ТББ-ын зүгээс 
Гишүүн байгууллагуудтайгаа хамтран уг төслүүдэд хэрхэн хамтран ажиллах талаар санал 
бодлоо солилцох уулзалт боллоо. Уг ажлын хүрээнд Түгжрэлийг бууруулах 6 багц 
төслүүдийг хэрэгжүүлэхэд төр-хувийн хэвшлийн хамтын үйл ажиллагаа нэн чухал бөгөөд 
үүний тулд гэрээний нөхцөл байдал буюу Фидик гэрээний зарчмаар ажиллахаар санамж 
бичигт 2025.12.14-нд гарын үсэг зурлаа.  

2025.04.12  НИЙСЛЭЛИЙН ЗАСАГ ДАРГА БӨГӨӨД УЛААНБААТАР ХОТЫН ЗАХИРАГЧ 

Х.НЯМБААТАРТАЙ УУЛЗАЛТ ХИЙВ 

Олон улсын геополитик, худалдааны дайн нь хөрш орны болон Монгол Улсын эдийн 

засгийн нөхцөл байдалд муугаар нөлөөлж байгаа энэ цаг үед дотоодын барилгын салбарын 

ААН, компаниудыг дэмжих бодлого нэн шаардлагатай байгаа төдийгүй 2025-2028 онд 

нийслэлд хэрэгжих Сэлбэ дэд төв, Туул хурдны зам зэрэг барилга бүтээн байгуулалтын 

төслүүдэд дотоодын барилгын компаниудад Ерөнхий гүйцэтгэгчээр оролцох боломжийг 

бүрдүүлж, тухайн ажлуудыг хэсэгчлэн хуваан сонгон шалгаруулалтын шалгуур үзүүлэлтийг 

шинэчлэх, өөрчлөх талаар МБҮА ТББ-ын  удирдлагууд Гишүүн компаниуд, салбарын 

төрийн бус байгууллагуудын хамт шат  дараалсан уулзалтуудыг хийж Сэлбэ хорин минутын 

хот корпорац ХХК-ийн Гүйцэтгэх захирал У.Баатар, Нийслэлийн Засаг даргын хэрэгжүүлэгч 

Агентлаг Худалдан авах ажиллагааны газрын дарга Д.Батцэцэг, Нийслэлийн Засаг даргын 

тамгын газрын дарга Д.Амгалан нарт албан хүсэлт өгөөд байна. 

 



 

2025.05.12  НИЙСЛЭЛИЙН 1-Р ОРЛОГЧ Т.ДАВААДАЛАЙ, СЭЛБЭ ХОРИН 

МИНУТЫН ХОТ КОРПОРАЦ ХХК-ИЙН ГҮЙЦЭТГЭХ ЗАХИРАЛ У.БААТАР БОЛООД 

ТӨСЛИЙН УДИРДЛАГЫН НЭГЖТЭЙ ХИЙСЭН УУЛЗАЛТ ХИЙВ 

 

 

2025.05.16 БҮТЭЭН БАЙГУУЛАЛТЫН ТӨСЛҮҮДЭД ДОТООДЫН КОМПАНИУДЫН ОРОЛЦООГ 

ХАНГАХ АЖЛЫН ХҮРЭЭНД БОЛОН БУСАД ЧИГЛЭЛЭЭР НИЙСЛЭЛТЭЙ ХАМТРАН 

АЖИЛЛАХААР БОЛЛОО 

2025.05.22 СЭЛБЭ ДЭД ТӨВИЙН ТЕНДЕРТ МОНГОЛ КОМПАНИ ОРОЛЦОХ БОЛОМЖГҮЙ 

АСУУДЛААР ҮНДСЭН ХУУЛИЙН ЦЭЦЭД ГОМДОЛ ГАРГАЛАА 

2025.05.28 ТӨРИЙН ОРДНЫ ГАДНА СУУЛТ ХИЙЖ БУЙ БАРИЛГАЧДЫН ЖАГСААЛТ  

 
 
 
 
 
 
 
 



 
 
 
 
2025.05.28 МОНГОЛ УЛСЫН ЕРӨНХИЙЛӨГЧ У.ХҮРЭЛСҮХ, УИХ-ЫН ДАРГА Д.АМАРБАЯСГАЛАН 
НАРТ АЛБАН ШААРДЛАГА ХҮРГҮҮЛЭВ 

 



 

 

2025.05.24 ҮНДСЭН ХУУЛИЙН ЦЭЦЭД ӨРГӨДӨЛ ГАРГАВ 

Нийслэлийн Худалдан авах ажиллагааны газраас зарласан Сэлбэ дэд 

төвийн орон сууцны иж бүрэн цогцолбор хорооллын бүтээн байгуулалтын 

тендерт ганц ч Монгол компани оролцох боломжгүй нөхцөл тавиад 

хуулийн дагуу 2025.05.30-ны өдрийн дотор бүрдүүл гэх шаардлага тавьж 

байгаа нь техник өгөгдлийн буюу тендерийн худалдах авах ажиллагааны 

баримт бичигт сүүлийн таван жилийн борлуулалтын орлогоос аль нэг 

жилийн борлуулалтын орлого нь төсөвт өртгийн 30 хувиас багагүй байх гэсэн өндөр босго 

тавьсан байна. Тухайлбал Сэлбэ дэд төвийн бүтээн байгуулалтын төсөвт өртөг нь нийтдээ 

840 тэрбум төгрөг, багц болгож хуваасан хэдий ч хоёрдугаар багц нь л гэхэд жилийн 136 

тэрбум төгрөгийн борлуулалтын орлоготой байхыг шаарджээ. Өнөөдрийн нөхцөлд Монгол 

Улсад ийм хэмжээний орлоготой хувийн компани маш ховор. Нөгөө талаас энэ нь Монгол 

Улсын хуулийн этгээд, аж ахуй нэгж ажилтай, орлоготой байхын эсрэг зохицуулалт болж 

байна. Өөрөөр хэлбэл ийм хэмжээний төсөв, өртгийн боломжийг тендер зарласнаас 5 

сарын дотор материалаа бүрдүүлж өгнө гэдэг бол Монгол Улсын Хуулийн этгээдийн хувьд 

асар хүндрэлтэй юм. Уг нөхцөл шаардлагаас шалтгаалан гадаадын компаниудад давуу 

нөхцөл бүрдэж, дотоодын эдийн засаг, үндэсний компаниудын оролцоо хязгаарлагдаж, 



улсын эдийн засгийн хяналт, аюулгүй байдал алдагдах эрсдэл бий болоод байна. Энэ нь  

Үндсэн хууль, Төрийн хэмнэлтийн тухай хуулиудыг зөрчиж байгаа талаар иргэн Г.Батсүх нь 

Монгол Улсын Үндсэн хуулийн Цэцэд өргөдөл гаргаснаа хүлээлгэн өглөө. 

 

 

2025.06.03 ҮНДСЭН ХУУЛИЙН ЦЭЦ МАРГААН ХЯНАН ШИЙДВЭРЛЭХ АЖИЛЛАГАА ҮҮСГЭХЭЭР 

БОЛЛОО 

СЭЛБЭ ДЭД ТӨВ-ийн тендерийг цуцалж дахин тендер зарлахад Төрийн хэмнэлтийн тухай 

хуулийн 13 дугаар зүйлийн 13.1.1, 13.1.2 дахь заалт саад болж байсан учир 2025.05.22-ны 

өдөр ҮНДСЭН ХУУЛИЙН ЦЭЦЭД өргөдөл гаргасан асуудлыг Үндсэн хуулийн цэцээс хянаж 

үзээд Төрийн хэмнэлтийн тухай хуулийн 13 дугаар зүйлийн 13.1.1 дэх заалтад “батлагдсан 

төсөл, apгa хэмжээний худалдан авах ажиллагааг жил бүрийн 05 дугaap сарын 31-ний 

өдрийн дотор бурэн дуусгах;”, 13.1.2 дахь заалтад “энэ xyyлиин 13.1.1-д заасан хугацаанд 

худалдан авах ажиллагааг зохион байгуулж дуусгаагүй бол төсөл арга, хэмжээний 

санхүүжилтийг төсвийн хэмнэлтэд тооцох; гэж заасан нь Монгол Улсын Үндсэн хуулийн 

Тавдугаар зуйлийн 4, Арван есдүгээр зүйлийн 1, Долдугаар зуйлийн 1 дэх хэсгийг зөрчсөн 

эсэх асуудлаар Ундсэн хуулийн цэцэд Маргаан хянан шийдвэрлэх ажиллагаа үүсгэсүгэй 

хэмээн үзэж уг асуудлыг Үндсэн хуулийн дунд суудлын цэц шалган шийдвэрлэхээр боллоо. 

 



  

2025.06.09 МОНПОЛЫН ЭСРЭГ ГАЗАР АЛБАН ХҮСЭЛТ ӨГӨВ   

 

  

 


